
  

 

 

 

ᐱᓕᕆᐊᖑᓯᒪᔪᑦ 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᓄᓇᕗᒻᒥ ᐊᒻᒪ 

ᐋᓐᑎᐅᕆᐅ ᐊᑯᓐᓂᖓᓂ 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᐊᖏᖅᓯᒪᓂᖃᖅᑐᖅ ᐱᓕᕆᖃᑎᖃᕐᓂᕐᒥᑦ ᐅᑯᓇᖓᑦ:  

• ᐃᓕᓐᓂᐊᕐᓂᖅ ᐊᔪᕈᓃᖅᓴᕐᓂᕐᓗ.  

• ᐋᓐᓂᐊᖅᑐᓕᕆᓂᖅ.  

• ᐃᖏᕐᕋᔾᔪᓕᕆᔨᒃᑯᑦ.  

• ᐃᖅᑲᓇᐃᔭᖅᑎ ᐃᖅᑲᓇᐃᔭᕐᕕᖕᒥᓗ ᖃᓄᐃᙱᑦᑎᐊᕐᓂᖅ ᐊᑦᑕᕐᓇᖅᑕᐃᓕᒪᓂᕐᓗ.  

• ᓄᓇᒥᐅᑕᑦ ᐊᑐᖅᑐᒃᓴᑦ.  

• ᒪᑭᒪᔾᔪᑎᑦ.  

• ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐱᖅᑯᓯᑐᖃᓕᕆᔨᒃᑯᑦ ᐊᒻᒪ ᐳᓚᕋᖅᑐᓕᕆᔨᒃᑯᑦ.  

• ᖃᐅᔨᓴᕐᓂᖅ ᐱᕙᓪᓕᐊᑎᑦᑎᓂᕐᓗ.  

• ᐃᓅᖃᑎᒌᓂᑦ ᐱᕙᓪᓕᐊᑎᑦᑎᓂᖅ ᖃᓄᐃᙱᑦᑎᐊᕐᓂᕐᓗ.  

• ᐊᕐᓇᐅᖕᒪᖔᑦ ᐊᖑᑕᐅᖕᒪᖔᑦ.  

• ᓄᓇᖃᖅᑳᖅᓯᒪᔪᓕᕆᔨᒃᑯᑦ.  

ᐃᒻᒪᖄ 20-ᒥᑦ 30-ᐳᓴᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ ᑮᓇᐅᔭᖅᑑᑎᒃᓴᖏᑦ 

ᐊᒃᑐᐊᓂᖃᖅᐳᑦ ᐋᓐᑎᐅᕆᐅ ᓇᖕᒥᓂᖁᑎᓕᖕᓄᑦ, ᐃᓚᒋᔭᐅᓪᓗᑎᒃ ᑎᑎᕋᐅᔭᖅᑎᒻᒪᕇᑦ ᐊᒻᒪ 

ᐊᐅᓚᐅᓯᕆᔨᑦ, ᐱᖁᑎᓂᒃ ᓂᐅᕕᐊᒃᓴᖃᓲᑦ, ᐱᖁᑎᓂᒃ ᓴᓇᕙᒃᑐᑦ, ᐊᒻᒪ ᐊᔪᙱᑦᑐᑦ 

ᐃᖅᑲᓇᐃᔭᖅᑎᑦ. 

ᐋᓐᑎᐅᕆᐅᒥ ᑐᙵᕕᓖᑦ ᐊᑕᐅᓯᐅᖃᑎᒌᖕᓂᖅ ᐅᖃᓕᒫᕈᓐᓇᕐᓂᕐᒧᑦ/ᑎᑎᕋᕈᓐᓇᕐᓂᕐᒧᑦ 

ᐃᑲᔪᖅᑐᐃᓂᐊᖅᐳᖅ ᓄᓇᕗᑦ ᒐᕙᒪᖓᑕ ᐃᒡᓗᖃᖅᑎᑦᑎᕙᖕᓂᕐᒧᑦ 

ᖃᓄᐃᓕᐅᖅᐸᓪᓕᐊᔪᒪᔭᖓᓂᒃ, ᓄᓇᕗᑦ 3000−ᒥᒃ, ᐊᖏᒡᓕᒋᐊᖅᑎᑦᑎᓂᒃᑯᑦ ᐊᔪᕈᓐᓃᖅᓴᕐᓂᕐᒧᑦ 

ᐱᕕᒃᓴᐅᕙᒃᑐᓂᒃ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. ᐃᑲᔪᕋᓱᒃᐸᒃᑐᑦ ᑲᑐᔾᔨᖃᑎᒌᑦ 

ᐃᑲᔪᕐᓂᐊᖅᐳᑦ ᓄᓇᕗᒻᒥ ᐃᓕᓐᓂᐊᖅᑎᓂᒃ ᖁᕝᕙᕆᐊᖅᑎᑦᑎᓗᑎᒃ ᓈᓴᐅᓯᕆᓂᕐᒥᒃ, 

ᖃᐅᔨᓴᖅᑐᓕᕆᓂᕐᒥᒃ ᐊᒻᒪ ᖃᓪᓗᓈᑐᑦ ᐊᔪᖅᑕᐅᙱᑦᑐᓂᒃ ᓴᓈᖅᑖᕈᓐᓇᖅᓯᓂᕐᒧᑦ 

ᖃᐅᔨᓴᖅᑕᐅᔾᔪᑎᓂᒃ ᐱᔭᐅᔭᕆᐊᖃᖅᑐᓂᒃ ᐃᖅᑲᓇᐃᔭᕐᓂᐊᕐᓗᓂ ᐃᓕᓐᓂᐊᖅᐸᓪᓕᐊᓗᓂ 

ᐃᖅᑲᓇᐃᔮᖅᑖᕐᓂᕐᒧᑦ. 

ᐋᓐᑎᐅᕆᐅ ᐊᒃᑐᐊᓂᖃᓪᓗᐊᑕᖅᐳᖅ ᓄᓇᕗᒻᒥᐅᑦ ᑲᓇᖕᓇᖓᓂ ᐊᒻᒪ ᑲᓇᑕᐅᑉ 

ᑲᓇᖕᓇᖅᐸᓯᐊᓂ, ᐅᓄᕐᓂᖅᓴᐃᑦ ᖃᖓᑕᓲᒃᑯᑦ ᐊᐅᓪᓚᖃᑦᑕᖅᑐᑦ ᐊᒻᒪ ᐅᓯᔭᐅᔪᑦ ᐃᖃᓗᖕᓂ ᐊᒻᒪ 

ᐋᑐᕚᒥ. ᐱᓇᓱᐊᕈᓯᑕᒫᑦ, ᒫᓐᓇ 23−ᓂᒃ ᖃᖓᑕᓲᒃᑯᑦ ᐊᐅᓪᓚᖅᑐᖃᓲᖑᕗᖅ ᐊᒻᒪ ᐱᖓᓱᓂᒃ 

ᑎᓴᒪᓄᑦ ᐅᓯᔭᐅᔪᒃᓴᓂᒃ ᐋᑐᕚᒥ ᐊᒻᒪ ᐃᖃᓗᖕᓂ. 



ᔪᓚᐃ 2023−ᒥ ᐱᒋᐊᖅᖢᓂ, 65−ᓂᒃ ᓄᓇᕗᒻᒥ ᐃᓐᓇᕐᓂᒃ ᑲᒪᒋᔭᐅᖏᓐᓇᖅᑐᒦᓚᐅᖅᐳᑦ ᐃᒻᐸᓯ 

ᐅᐊᔅᑦ−ᒥ ᐃᓐᓇᐃᑦ ᐋᑐᕚᒥ.  

2022−ᒥ, 20% ᐅᖓᑖᓂ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᑦ 

ᐊᑎᓕᐅᖅᑕᐅᖃᑕᐅᓚᐅᖅᐳᑦ ᐃᓕᓐᓂᐊᕐᕕᖕᓂ ᐋᓐᑎᐅᕆᐅᒥ.  

2022/2023−ᒥ, 4,089−ᓂᒃ ᐋᓐᓂᐊᕕᓕᐊᖅᑐᖃᓚᐅᖅᐳᖅ ᐋᓐᑎᐅᕆᐅᒧᑦ 339−ᓂᒡᓗ 

ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔪᓂᒃ ᐋᓐᑎᐅᕆᐅᒧᑦ. 

 


